Heburune
Alaa Falan Naxan Nasiga

Heburune Ma
Naxan yo na Kitabun yireni ito xaran a yeren
ma, aluma nen na kanna xa alo a kawandirameen
nin. Kitabun yireni ito sebexi nen alo kawandi
ba daxin na. Kitabun yireni ito rapanna a yi-

tama a sebexXi muxune nan ma. A mon mi a
sebe muxun fan mayitaxi. Yanyina nde, Kitabun

yireni ito sebexi Romi kaane nan ma (13.24). Feen
naxan kolonxi Kitabun yireni ito sebe muxuna fe
yi, Yahudiyan na a ra naxan denkeleyaxi Marigi
Yesu ma. Muxun naxan a sebexi, a Tawureta nun
Yaburi Kitabun yirene kolonxi ki fani. A Kitabun
yireniito sebexi Yahudiya gheteye ma naxanye fan
bata yi denkeleya Yesu ma alo a tan. Koni, e to
naxankataxi Yesu xinla fe ra, e Xxetematoon na a ra
Yahudiya dinan ma. E yi e mema nen denkeleyaan

na Yesu ma. Kitabun sebe muxuna e kawandima
nen a e xa e senbe so e denkeleyani, a yi Alaa Muxu

Sugandixin fisamantenyaan mayita alogo e nama
xete € namun fonne ma. Yanyina nde Kitabun
yireni ito sebe nen nee tonge saxan Yesu keli xanbi
sayani.

Kitabun yireni ito yitaxunxi yire doxo firin
nan na. A yire singena (1.1-10.18) Alaa Muxu
Sugandixina fisamantenyana feen nan falama.
Fa fala a dangu nabine ra (1.1-3), a mon dangu
malekane ra (1.4-2.18), a dangu Nabi Musa nun
Yosuwe ra (3.1-4.13); a tan nan keden findixi
habadan saraxan na, a gho dangu Layiri Fonne

saraxarali gbeene ra (4.14-7.28); a saraxa kamal-
ixin baxi nen naxan ba sanna ma keden pe a mux-
une rakisi han habadan, a dangu Layiri Fonna
saraxa wuyaxine birin na (8.1-10.18).
Kitabunyire firindena (10.19-13.19) na muxune
senbe soma alogo e xa lu denkeleyani (10.19-39) e
nama Xete dina ghete ma. En misali kendene toma
menna nin lan Layiri Fonna denkeleya muxune
ma (Sora 11), a mon a falama denkeleya muxune
yeen xa lu tixi Alaa Muxu Sugandixin na, e yi noon
soto alo a tan (12.1-11). A yelin xanbini yamarina
nde fiye e ma e nun a yi e kawandi (12.12-13.19),
Kitabun sebe muxun a rapnanma duba tiin nan ma

e nun Xontonne (13.20-25).
Kitabun sebe muxun mi danma fala paxumene

xan tun ma alogo a xa a Kitabun xaran muxune
mali e tunnaxoleni. A a yebama e xa a denkeleya
muxune toroma dununa ayi, a mon yi Alaa Muxu
Sugandixina wanla xunna fala. Fa fala a faxan
bata kisi feen nakamali saraxa yo mi yi nos naxan
nakamale. Nayi, a muxune mafanma e xa lu Alaa
Muxu Sugandixin foxXo ra. En fan lan en Habadan
Alaa Muxu Sugandixi fisamantenna xuiin suxu.

Yesu gbo malekane xa
1Waxati danguxini, Ala falan ti nen en benbane
xa nabine xon sanpa ma wuyaxi nun ki wuyaxi
yi. 2Koni a falan tixi en tan xa waxati rapanni

ito nin a Dii Xemen Xon. A bata daala birin sa
a Dil Xemen sagoni alo a keena. A dununa daxi

a tan nan baraka yi. 3 Alaa Dii Xemen findixi a
binyen noron nan na. Ala maligan yeteen nan a
ra. A dununa yisuxi a falan senben nan na. A

to yelin yulubi xafarin nakamale, a yi doxo Ala
Senben Birin Kanna yiifanna ma ariyanna yi.

4 Alaa Dii Xemen tiden yi gho ayi dangu
malekane ra, a yi xinla fi a ma naxan dangu e

xinle ra. 5 Bayo, Ala mi a falaxi a maleka yo xa, a
naxa,
“N ma dii Xemen nanitan na,

n bata findi i fafe ra to.*”
A mon mi a fala maleka yo xa, a naxa,

“N findima nen i fafe ra,
i fan yi findi n ma dii xemen na.t”

6 Ala to a diin nafa dunupa yi alo dii singena, a
mon naxa,

“Alaa malekane birin xa a batu.}”
7A mon yi a fala malekane fe yi, a naxa,

“Alaa malekane luma nen alo foyena,

a walikene yi lu alo tee degena.S”
8 Koni a mon yi a fala a dii xemena fe yi, a naxa,
“Ala, 1luma nen iya mangaya gbedeni habadan!
I ya manga dunganna yi findi tinxinyaan taxam-
asennara.
9Tinxinna rafan i ma,
fe naxin mirafan i ma.
Nanara, Ala, i ya Ala bata i rafisa i bodene xa

a sewa turen sa i xunni i sugandi feen na.”™
10 A mon naxa,
“Marigina, i boxo Xxonna da nen

xabu a foloni.
I yii foxon nan kore xonna ra.

11 Ne birin danguma nen,
koniitan luma nen na.

* 1:5: vaburin27 T 1:5: Samuyeli Firinden 7.14 I 1e:
Sariyane 32.43 § 1:7: vaburin1044 ™ 1:9: Yaburin45.7-8

Ne birin forima nen
e kala alo dugina.
121yi e yisa alo domana,
e yi masara alo dugina,
koni i tan luma nen i Kkiini,
i siin fan dan mi na mume!”t
13 Ala mon mi a fala a maleka yo xa, a naxa,
“Doxo n yiifanna ma,

han n yiiyaxune saisanna bun.”}

14 Malekane mi findixi Alaa walike totarene xan
na ba, a naxanye rasigama kisi muxune malideni?

2

€ noxo lu kisi feen xon

I Nanara, en bata feen naxanye me, fo en xa en
noXo lu nen ne xon alogo en nama kiraan benin.
2 Amasoto, malekane™ fa xerayaan naxanye rali
en benbane ma lan sariyan ma, ne birin sux-
utareyaan saranma nen a kala muxune ra alo a
daxa kii naxan yi. 3 Nayi, en fa ratangama di, xa
en na en me Kisi gbee sifani ito ra, Marigin yeteen
singe naxan nali, na xanbi ra, a rame muxune fan
yi a pondin yita en na? 4 Ala fan e sereya baan

fari sa nen taxamasenne nun kabanako feene nun
senbe fe sifa wuyaxi ra, a yi a Nii Saripanxin

kewanle yitaxun e ra a sagoni.

Yesu en nakisimana

T 1:12: vaburin 102.26-28 1 1:13: Yaburin 1101 2:2:
Yahudiyane namunne xaranna kui, Nabi Musa Alaa sariyane sotoxi
malekane nan Xon ma.

> Awa, en yire famatoon naxan ma fe falama, Ala
mina luma malekane xan sago yi. 6 Koni sereyani
ito sebexi Kitabun yirena nde yi, a naxa,
“Nanse danoxon na,
1toiyengi doxi a Xon.
Nanfera i noxo luxi adamadiin xon?
71 a daxinen,
a noron yi maso malekane ra.
I binyen nun xunnayerenna fi a ma.
81bata seen birin lu a bun.”t
A to seen birin luxi adamadina noon bun, Ala mi
sese lu naxan mi xuru a noon bun. Hali na, iki

en mi a toma fa fala seen birin muxuna noon bun
ma. 9Koni en na a toma fa fala, Ala Yesu magodo

nen waxati dungidi dangu malekane ra, alogo a xa

faxa masoto Alaa hinanna Xon muxune birin xa.
Iki en na a mangayaan binyen nun a xunna kenla

toma a faxana fe ra a tin naxan ma. 10 Ala naxan
seen birin da a yete Xa, a yi waxi adamadi wuyaxi

raso fenia binyeni. Na yilanxi, a to en nakisimana
fe rakamali a toron xon.

11Bayo Yesu naxan muxune rasaripanma e nun
a naxanye rasarinanxi, ne birin fafe keden. Na-
nara, Yesu mi yagima a fale ne ma, “Ngaxake-
denne.” 12 A naxa Kitabuni,
“N naixinlaralima nen ngaxakedenne ma.
N ni i matoxoma nen yamaan ye.”+
I3 Kitabun mon naxa, “N nan n yigi sama Ala nin.”
A mon naxa, “Nxu nun n ma diine nan ito ra, Ala
naxanye fixi n ma.”$

T 2:8: vaburin857 ¥ 2:12: vaburin22.23 § 2:13: Esayi
8.17-18

14Nayi, bayo Yesu a muxune findixi adamadiine
nan na fati benden nun wunlj, Yesu fan ysteen bata
lu alo e tan. Na ma, a yi Yinna Manga Setana
halagi a yetena sayaan xon ma senben yi naxan yii
sayaan xun na. 15 A na ligaxi nen alogo naxanye
yi sayaan gaxun konyiyani e dununa yi gidini, a
Xa ne xoroya. 16 Amasoto a mi faxi malekane xan
malideyi, koni fo Iburahima bonsonne. 17 Na nan
a liga, a yi lu alo a ngaxakedenne feen birin yi,
alogo a xa no saraxarali kuntigiyaan wanla ke Ala
xa kininkininna nun togondiyani, a yi Ala solona
yamaan yulubine xafari feen na. 18 Bayo Setana
kataxi a xa a fan natantan, a tan yeteen yi toro na
feni, nayi, a ferena a xa, a yi muxune mali e nema
e ratantan feene de waxatin naxan yi.

3

Yesu dangu Nabi Musara

1Nanara, ngaxakeden muxu rasarinanxine, Ala
bata ¢ tan naxanye xili, ¢ xaxili lu Yesu a fe xon,
Alaa Xeraan nun Saraxarali Kuntigi Singena, en
naxan ma fe falama yamani. 2 Muxu togondiyaxin
nan yiara Ala xa, naxan a sugandixi alo Musa yi
kii naxan yi Alaa banxin birin yi.* 3 Banxi tiina
xunna kenla gho dangu banxin yeteen na. Nanara,
Yesu a xunna kenla gho Musaa xunna kenla xa.
4 Awa, muxune nan banxine tima, koni Ala nan
seen birin daxi. > Musa tan togondiya nen wali
kedeni Ala xa a banxin mumeni, a sereyaan ba
lan na feene ma Ala yi fama naxanye ligadeni.
6 Koni Alaa Muxu Sugandixin tan luxi na alo Alaa

* 3:2: A mato Yatene 12.7 kui.

Dii Xemen naxan a banxin xun na. En findixi a
banxin nan na, xa en na en wekile, en yi en ma

yigin namara en naxan matoxoma.

Matabuna Alaa yamaan xa

7 Nayi, alo Alaa Nii Saripanxina a falaxi Kkii
naxan yi, a naxa,
“Xa ¢ Ala fala xuiin me to,
8¢ nama ¢ boneni xodoxo
alo £ yi murutexi Ala ma waxatin naxan yi,
€ yi matoon xun ti Ala ra tonbonni.
9 € benbane n bunba nen menni, e yi n matandi,
hali e to n kewanle birin to nee tonge naanin.
10 Nayi, n Xolo nen na waxatin muxune ma, n naxa,
‘E bonen makuya n na waxatin birin,
e mi n ma kiraan xon.’
11N yi n kolo n ma xXoloni, n naxa,
‘E mi soe n ma matabudeni mume!’ ”f

12Ngaxakedenne, ¢ a liga € yeren ma, bone naxin
nun denkeleyatareyaan nama lu € sese yi naxan
a lige ¢ xete habadan Ala foxo ra. 13 Koni ¢ bode
ralimaniya loxo yo loxo, fanni en mon na waxa-
tini Kitabun naxan ma fa fala “To” alogo ¢ tan
nde nama tantan yulubin Xon, € tengbesenne ayi.
14 Amasoto en bata findi Alaa Muxu Sugandixin

gbeenera, xaenluenmatogondiyaan singeni, han
a rananna.

15 Kitabun naxa,
“Xa ¢ Ala fala xuiin me to,
€ nama ¢ boneni xodoXo

alo £ yi murutexi Ala ma waxatin naxan yi.”}

T 3:11: Yaburin95.7-11 + 3:15: Yaburin 95.7-8

16 Awa, ndee yi ne ra, naxanye Alaa falan me, e

murute a xilima? Ne findixi muxune nan na Musa
naxanye ramini Misiran yamanani. 17 Ala xolo

ndee ma nee tonge naanin? Naxanye yulubin liga,
e faxa tonbonni. 18 Ala a kolo ndee a fera, a e
mi soe a matabu yireni? Naxanye tondi a falan
suxe, a yi falan tima ne nan ma fe yi.§ 19 En bata
a to nayi, fa fala e mi yi noc soe matabudeni lan e
denkeleyatareyaan ma.

4

Matabudena Alaa muxune xa
1 Nayi, Ala to en tuli sa, a en noc soc nen a

matabudeni, en na a liga en yeren ma nayi alogo
¢ tan nde nama lu alo ¢ fulaxi na ra. 2 Bayo
Alaa falan Xibaru Fanin nali nen en fan ma alo
na waxati danguxin muxune. Koni e falan naxan
me, na tono yo mi lu e tan ma, amasoto naxanye a
rame, ne mi a suxu denkeleyani. 3 En tan naxanye
denkeleyaxi, en tan soma nen na matabudeni alo
Ala a fala kii naxan yi, a naxa,

“N bata n kolo n ma xoloni, n naxa,

‘E mi soe n ma matabudeni mume!” **

Anu, Alaa wanla bata yi kamali xabu dununa da
waxatini. 4 Amasoto ito falaxi Kitabun yirena nde
yi xii soloferedena fe yi, a naxa, “Ala yi a matabu
a wali keen xii soloferede loxoni.”T 5 A mon naxa
Kitabun yireni ito yi, “E mi soe n ma matabudeni
mume!” 6 Na bunna neen fa fala ndee gheteye
Soe nen, ba muxune ra naxanye singe Alaa falan

§ 3:18: A mato Yatene 14.1-35 nun Yaburin 95.11 kui. * 4:3:
Yaburin95.11 T 4:4: Dununa Folon 2.2

Xibaru Fanin me, e mi so lan e fala suxutareyaan
ma. 7 Nanara, waxati xunkuye to dangu, Ala
mon yi loxo nenen sa, a yi na feen fala Dawuda a
Kitabun kui, a yi na loxo nenen xili sa fa fala “To.”
A naxa,
“Xa ¢ Ala fala xuiin me to,
€ nama ¢ boneni xodoxo.”

8 Awa, xa Yosuwe bata yi yamaan naso Alaa
matabudeni nun, Ala mi yi loxo ghete a fe fale na

xanbi ra. 9 Na bunna neen fa fala matabuden mon
Alaa yamaan xa yeen na. 10 Amasoto muxu yo so

Alaa matabudeni, na fan a matabuma nen alo Ala
a matabuxi kii naxan yi. 11 Na ma, en kata en
so matabudeni, alogo muxu yo nama findi fala
suxutaren na alo en benbane.

12 Amasoto Alaa falana, niiramaan na a ra, a
senben gho, a deen xanxan dangu silanfanna de
firin kanna ra.f A soma nen han a sondomen
nun niin yeteen fata, e nun fatin nadoxodene nun
fasane. A muxun miriyane nun a natane mak-
itima nen. 13 Ala dali se yo mi luxunxi a ma. Ala
feen birin toma. En birin en dentegema nen a xa.

Saraxarali kuntigin nan Yesura

14Nanara, bayo saraxarali kuntigi gheena en yii
naxan Kkelixi kore, Yesu Alaa Dii Xemena, nayi en
na en sobe so en ma denkeleyani, en naxan ma
fe falama yamani. 15 Amasoto en ma saraxarali
kuntigina en ma fangatareyaan kolon, bayo Se-
tana kata nen a fan natantandeni kiin birin yi alo
en tan, anu, a mi yulubi yo liga. 16 Nanara, en na
en maso Ala hinantenna manga gbheden na xaxili

f 4:12: silanfanna: Sofane yengeso degemana.

ragidini alogo en xa kininkininna nun hinanna
soto en makoon naxanye ma.

S

Yesu nan en ma saraxarali kuntigin na

1 Saraxarali kuntigine birin sugandima nen
adamadiine ye, alogo e xa wali Ala xa, e yi kise
ralixine nun saraxane ba yulubi xafarin na. 2E noe
xaxilitarene nun muxu tantanxine famunne nen,
bayo e tan fan yeteen tantanma. 3 E yulubi xafari
saraxane bama e tan yetena fe ra nanan ma, e nun
yamaan xa. 4 Muxu yo mi saraxarali kuntigiyaan
xunna kenla fenne a yete xa. Ala nan a xilixi alo a
Haruna xili kii naxan yi.

> A na Kkii nin, Alaa Muxu Sugandixin mi
saraxarali kuntigi binyen soto a yete ra, koni Ala a
fala nen a xa, a naxa,
“N ma dii Xemen nanitan na,
n bata findi i fafe ra to.”™
6 A mon yi a fala Kitabun yire gbete yi, a naxa,
“Saraxaraliin nan i ra habadan,
alo Melikisedeki yi kii naxan yi.”f
7 Yesu yi dununa yi waxatin naxan yi, a yi Ala
maxandima, a xuini te, a yeegen yi mini, a yi Ala
mafan naxan yi noe a rakise sayaan ma. Ala yi
a Xxuiin name bayo a yi xuruxi a ma. 8 Koni hali
Alaa Dii Xemen to a ra, a a xaran nen fala suxun
ma a torone yi. 9 Yesu a fe kamali waxatin naxan
yi, a yi findi habadan Marakisi Tiin na muxune
xa naxanye birin a xuiin suxuma. 10 Ala yi a

* 5:5: Yaburin 2.7 WL 5:6: Yaburin 110.4

findi saraxarali kuntigin na alo Melikisedeki yi kii
naxan yi.

Senbe soon denkeleyani

11 Fe wuyaxinxu kui a fala daxin na ¢ xalan feni
ito ma, koni a yeba raxolo € Xa, bayo ¢ mi a famuma
xulen. 12 A yi lan nun ¢ yi findi karamoxone ra
waxatini ito yi, anu han iki e makoon mon ¢ Xaran
muxun ma lan Alaa falan fe singene ma. € luxi
alo dii noren naxan mon Xinen na bayo £ mi donse
xXodexen donpe singen. 13 Muxun naxan mon Xine
minni, dii poren nan na ra. A mi xaranna kolon
lan tinxinyaan ma. 14 Koni fonne nan gbee donse
Xodexen na. Naxanye denkeleya bata koxo, ne bata
e yete xaran fe fanin nun a naxin tagi rabaan ma.

1 Nanara, en dangu Alaa Muxu Sugandixina
xaranna fe singene ra, en siga yeen na, hali en

nama fa xete fe folone ma sonon alo itoe: en na en
xun xanbi so fena wali paxine yi naxanye muxun

xalima yahannama, e nun denkeleyana Ala ma,
2 e nun xaranna muxu rafu feene ma igeni e tubi
Xinla ma e nun yii saan muxune ma Ala maxan-
dini e nun faxa muxune rakenla sayani e nun
habadan kitina. 3Xa Ala tin, en sige nen yeen na.

4 Amasoto naxanye bata yi kenenna soto sanpa
ma keden, e Ala kisin Soto, e yi Alaa Nii Saripanxin
soto, > naxanye bata yi Alaa falan paxunna kolon
e nun waxati famatoon senbene, 6 ne na ba
denkeleyani, e mi fa noe raxete sonon, e mon yi tubi.
Amasoto ne luxi nen alo e mon Alaa Dii Xemen nan
ghangbanma wudin ma, e yi a rayarabi yamaan

yetagi.

7 A misaala, boxon naxan tule igen sotoma wax-
atin birin, a si seene sabati a kanna xa, Alaa
barakan nan na ra. 8 Koni boxon naxan panle nun
tansinne tunna raminima, na tono mina, a masoxi
Alaa dangan nan na. A rananni, teen yi a gan.

9 Koni n xanuntenne, hali nxu falan tima na
kiini, nxu laxi a ra, a fe ghete nan ¢ tan yee ra lan
e kisi feen ma. 10 Bayo tinxintare mi Ala ra. A
mi ninanma ¢ wanle Xon, e nun € Xxanuntenyaan
naxan yitaxi a ra ¢ to a yama saripanxin malima
han iki. 11 Nxu waxi a Xon ma, ¢ keden kedenna
birin xa lu na tunnafanni han a rananna alogo
€ yengi seen naxanye ma, £ ne soto. 12 Nxu mi
waxi, £ Xa tunnaxolo ayi. Koni fo € Xa na denkeleya
muxune raliga naxanye dina alogo Ala ¢ tuli saxi
naxan na, € na soto.

Alaa layirina

13 Ala Iburahima tuli sa waxatin naxan yi, a yi
a kolo a yete yi, bayo muxe mi na a koloe naxan yi
naxan gho a tan xa. 14 A yi a fala, a naxa, “N na i
barakama nen han! Ibonsonna wuyama ayinen.””
15 Tburahima yi dina, a yi a legeden, Ala a tuli sa
naxanna, ayinasoto. 16 Adamadiine e koloma fena
nde yi naxan gbo e tan xa, e kolon yi e falan senbe
so alogo muxune nama e matandi. 17 Nanara, Ala
yi Iburahima tuli sa, a yi a kolo alogo naxanye yi
lan e na feen soto, ne xa a kolon a na fe ragidixin
mi masarama. 18 Ala na liga nen alogo en tan
naxanye a falan findixi en yigin na en xaxili tixi
naxan na, en xa limaniya ki fani, a to na yitaxi en
na fe firinna xon, naxanye mi maxete, Ala mon mi

* 6:14: A mato Dunupa Folon 22.16-17 kui.

wulen fale. 19 Na yigina en yii alo kunkin balana a
rati seen na igen bun maf naxan sigama han yire
sarinanxin ye masansan dugin xanbi ra en niin
nasuxu seen na barakani 20 Yesu singe soxi en xa
denaxan yi, bayo a bata findi habadan saraxarali
kuntigin na, a lu alo Melikisedeki.

7

Melikisedeki saraxaraliyani

1 Melikisedeki® nan yi Salemi mangan na e nun
Kore Xonna Alaa saraxaralina. Iburahima yi ke-
lima yengeni waxatin naxan yi, a mangane no
naxan yi, Melikisedeki yi siga a ralandeni, a yi
duba a xa. 2Iburahima yi a se tongoxine birin
yaganna so a yil. Melikisedeki xinla bunna neen
“Tinxin Mangana.” Salemi mangan nan mon yi
a ra nun, na fan bunna neen “Bone Xunbeli Man-
gana.” 3 A baba mi kolon, a nga mi kolon, a xabila
mi kolon, a siimayaan folon nun a rananna mi
kolon. A luxinen alo Alaa Dii Xemena naxan luma
saraxaraliyani habadan.

4 € a gbo kii mato, hali en benba Iburahima
yeteen seen naxanye tongo yengeni, a ne yaganna
so a tan nan yii. > Sariyan naxa, a Isirayila yamaan
bonsonne lan e xa yaganna so Lewi bonsonna

T 6:19: Kunkinbalaniito findixi wure ghee konkoronxina nde nan
na naxan xidima kunkin ma yolonxonnara. A wolima igeni alogo a
xa sa digi gemena nde ra igen bun ma, a kunkin naxara. Yireni ito
niin ghee maraxara seen misalixi na kunki raxara seen nan ma.

AT Melikisedeki a feen mato Dunupa Folon 14.17-20 kui.

muxune nan Yyii, saraxaraline.T Anu, ngaxake-
denmane nan e ra, e birin minixi Iburahima
bonsonna nin. 6 Melikisedeki tan mi yi findixi
Lewi bonsonna muxu ra, koni a yaganna soto nen
Iburahima ra, Ala naxan tuli sa. Melikisedeki yi
duba a xa. 7 Anu, matandi mi naxan na, naxan
duban tima, na dangu duba soton na. 8 Lewi
muxun naxanye yaganne rasuxu, ne faxama nen,
koni Melikisedeki tan mabinni, Kitabun naxa a

na mi faxaxi. 9 Na kui a luxi alo Lewi bonsonna
muxun naxanye yaganna rasuxuma, hali ne fan

yaganna ba nen Melikisedeki xa Iburahima sabun
na. 10 Bayo Lewi bonsonna muxune mon yi e
benba Iburahima fatini, a naralan Melikisedeki ra
waxatin naxan yi.

11 Xa feene yi noe rakamale Lewi bonsonna
saraxaraliyaan barakani nun, yamaan sariyan
soto naxan xon, e makoon mi yi birama saraxar-
aliya ghete ma na xanbi ra nun naxan luxi alo
Melikisedeki hali ba Haruna bonsonne ra. 12 Bayo
saraxaraliyaan na masara, fo sariyan fan xa
masara. 13 Feni itoe fala Yesu naxan ma fe ra,
na barixi bonson gbeteni, saraxaraliin munma yi
mini bonsonna naxan yi. 14 A kolonxi nayi fa fala
en Marigin barixi Yuda bonsonna nin. Awa, Musa
saraxarali feen fala waxatin naxan yi, a mi na
bonsonna fe fala.

Saraxarali gbete alo Melikisedeki

15 Feni ito fixama nen dangu na ra xa saraxar-
ali ghete fa naxan luxi alo Melikisedeki 16 naxan

T 7:5: A mato Yatene 18.21 kui.

mi findixi saraxaraliin na sariyan xXon a ben-
bane fe ra, koni a findixi saraxaraliin na a fax-
atareyaan nan senbe xon. 17 Amasoto Kitabun bata
a fala, a naxa, “Saraxaraliin nan i ra habadan, alo
Melikisedeki yi kii naxan yi.}” 18 Awa, yamari
fonna bata ba na a senbetareyana fe ra, a tono to
mi yina. 19Bayo sariyan mi sese rakamalixi. Koni
yigi fisamantenna bata mini, en na en masoma
Alara naxan baraka yi.
20 Na fe nenen mi tixi kolon xanbi. Bonne findi

saraxaraline ra waxatin naxan yi, na kolo sifan mi

ti. 21 Koni Yesu findixi saraxaraliin na kolon nan
xon, Ala a fala a xa waxatin naxan yi, a naxa,
“Marigin bata a kolo,
a mi a Xuiin maxstema, a naxa,

‘Saraxaraliin nan ira habadan.’ 7§
22 Koloni ito bata Yesu findi layirin xui kenden na
en tan xa.

23 Saraxarali singene yi wuya bayo e yi faxama,

24 koni Yesu tan luun nen habadan. A saraxar-
aliyaan fan luma nen habadan. 25 Nayi, a noe

muxune rakise nen yati naxanye fama Ala ma

Yesu barakani amasoto a tan luma nen habadan
Ala solona fe nan na.

26 En makoon yi na saraxarali kuntigi sifan
nan ma: naxan sarinan, a mi fe naxi rabama, fe
mi naxan na, naxan mi yulubi kanne ye, naxan
yitexi kore xonna ma. 27 A tan mi ligaxi alo
saraxarali kuntigin bonne, amasoto ne saraxan
bama loxo yo loxo e yete yulubine fe ra e nun
yamaan yulubine fe ra. Koni Yesu tan a yete ba nen

i 7:17: Yaburin 110.4 § 7:21: Yaburin110.4

saraxan na yamaan yulubine fe ra sanna ma ke-
den pe han habadan. 26 Musaa sariyan yi adamadi
senbetarene nan doxoma saraxarali kuntigine ra,
koni Ala a kolo falan naxan ma sariyan xanbi
ra, na a Dil Xemen nan doxoma naxan bata yelin
kamale han habadan.

8

Yesu nan en ma saraxarali kuntigin na
1 En ma falan birin xunna nan ito ra: En ma
Saraxarali Kuntigin doxi Alaa Mangaya gbeden
yiifanna ma ariyanna yi. 2 A walima yire
saripanxin yeteni, Marigina a yete batuden naxan
tixi, adamadiine mi naxan ti.

3 Saraxarali kuntigin birin doxi nen alogo e xa
kiseene nun saraxane rali Ala ma, nayi fo sena
nde xa lu a fan yii a naxan be saraxan na. 4Xa
a yi dununani nun, a mi yi findima saraxaraliin
na nun, amasoto gheteye na naxanye Ala kiseene
ralima alo sariyana a falaxi kii naxan yi. > Na
saraxaraline walima yire saripanxin naxan Vi,
men findixi ariyanna fe misaala nun a nininna
nanna. Nanara, Ala Musa rakolon naKki, a toyi Ala
Batu Bubun tima, a naxa, “A ligaiyerenma,iyie
rafala alo n na a misaala yitaxiira geyaan fari kii
naxan yi.*” 6 Koni iki, Yesu bata wanla soto naxan
fisa saraxaraliin bonne wanla xa bayo a bata fa
layirin na naxan fan Layiri Fonna xa, bayo na en
tuli sa feen naxanye ra, ne fan a fonna xa.

* 8:5: Xoroyaan 25.40

7 Xa fe yo mi yi layiri singen na nun,T en mako
mi yi fa a firinden ma nun. 8 Koni Ala yi feen to a

muxune ra, a yi a fala, a naxa,
“Marigin naxa, ‘Na waxatin fama,
n layiri nenen xidima

nxu nun Isirayila nun Yuda yamane tagi waxatin

naxan yi.
9 A miligama

alo n layirin naxan xidi nxu nun e benbane tagi,

n to e yii rasuxu

n yi e ramini Misiran yamanani.
Amasoto e mi n ma layirin suxu,
n fan yi e rabenin.’

Marigin naxa na kiini.
10Layirinniira,

n naxan xidima nxu nun Isirayila yamaan tagi.

Marigin naxa iki:

Na waxatin na dangu,

n nanma sariyane sama nen e xaxinli,
n yi e sebe e boneni.

N findima nen e Ala ra,

e yi findi n ma yamaan na.

11 Muxu yo mi fa a boden maxaranma,
muxu yo mi a fale a ngaxakedenna xa,
a naxa, ‘I xa Marigin kolon,’

bayo e birin n kolonma nen,

keli muxudin ma han muxu gbheena.
12N dipama nen e tinxintareyaan ma,

n yi e yulubine xafari.”}

T 8:7: Layiri singena fe mato Xoroyaan 24.3-8 kui.

Yeremi 31.31-34

I 812

13 Ala to na layirin xili sa a nenena, na bunna neen
a nenen bata lu a fonna poxoni. Seen naxan bata
fori, na tununma nen.

9
Yesu saraxana

1 Layiri singen kui, yamarina ndee yi na nun
lan Ala batu feen nun a yire saripanxina fe ma
dununpa muxune naxan tixi a xa. 2 E Ala batu
bubun ti nen nayi. Na bubun kui singen yi xili
Yire Saripanxina. Lenpune doxo seen yi na, e nun
tabanla nun burun naxanye ralixi Ala ma. 3 Ye
masansan dugin firinden xanbi ra, bubu kui ghete
yi na naxan yi xili Yire Saripanxi Fisamantenna,
4 e nun a wusulan saraxa gande xema daxina,
e nun a Layiri Kankirana.” Xemaan yi saxi na
kankiraan birin ma. Xema kundidin yi na kui,

Manna donseenf fan yi na kui. Haruna dunganna
fan yi kankiraan kui naxan bata yi a maningi e
nun geme walaxane layirin yi sebexi naxanye ma.
5Na Layiri Kankiraan xun ma, maleka gubugubu
kan noroxine sawuran yi na. E gubugubune yi
bandunxi kankiraan deraganla xun ma, Ala solon-
aden na. Koni en nama na feene birin yeba iki.

6 Feene birin to yiton na Kkiini, saraxaraline yi
soma nen na yire singeni waxatin birin alogo
e xa e wanla rakamali. 7 Koni yiren firindeni,
saraxarali kuntigin nan tun keden yi soma na
sanna ma keden neen bun ma. Anu, fo a saraxan

* 9. 9.4Layiri Kankirana fe mon scbexi Xoroyaan 25.10-22 kui.

T 9:4: Manna donsena a fe mato Xoroyaan 16.13-15 nun 16.31 kui.
Donseen nan yi a ra Ala yi naxan fima a yamaan ma tonbonni.

wunla xali, a yi a rali a yete yulubine nun yamaan
yulubine xafari seen na. 8 Alaa Nii Saripanxin
munma yia kiraan makenen yamaan yi soma yire
sarinanxi fisamantenni naxan xon Ala batu bubu
singen yi tixi waxatin naxan yi. 9 Misaala nan na
ra waxatini ito xa. Nanara, kiseene nun saraxan
naxanye yi ralima Ala ma, ne mi yi noe Ala batu
muxune sondomene sarinanne. 19Tonna nan tun yi

ne ra lan donseene nun min seene ma e nun fati
maxana e dinan kiine ma, naxanye yi daxa han

waxati nenen yi a li.

11 Koni Alaa Muxu Sugandixin to fa alo saraxar-
ali kuntigin naxan fe fanine rafa, a danguxi Ala
Batu Banxi fisamantenna nin naxan kamalixi,
muxune minaxan tixi, dununa ghee mi naxan na.
12 Yesu to so Yire Saripanxi Fisamantenni, a mi

koton wunla xan ba saraxan na de hanma tura
dina, a yete wunla nan ba sanpa ma keden pe,

a yi en xunba habadan. 13 Amasoto koton wunla
hanma turana, e nun pinge gile ganxin xubena,
Xa ne Xxuya muxu Xosixine ma, na yi e fati benden
nasarinan, 14 nayi, Alaa Muxu Sugandixin wunla
senben gho dangu na ra! Amasoto, a bata a yete
ba saraxa fetaren na Ala xa, Alaa habadan Nii
Sarinanxin barakani. Na wunla en sondomene
sarinanma nen Kkewali naxine ma naxanye en
faxama, en yi no habadan Ala batue.

15Nanan aligaxi Yesu findixilayiri nenen sabun
na alogo Ala naxanye xilixi, ne xa nohabadan keen
sote, a e tuli sa naxan na. A faxa na nan ma, a
findi e xunba seen na yulubine yi naxanye ligaxi
na layiri singen waxatini. 16 Amasoto xa layirin
xidixi lan muxuna nde kee yitaxunna ma, na mi

kamale fo na kanna na faxa. 17 Keen mi taxunma
fanni a kanna mon nene f5 a na faxa, a layirin yi

rakamali. 18 Nanara, hali layiri singen yestena, a
mi f5lo benun wunla xa mini. 19 Musa to yelin
yamarine birin fale yamaan birin xa fata sariyan
na, a yi turadine nun kotone wunla tongo, e nun
igena, e nun yeXee Xabe gheela, a yi wunla xuya
Sariya Kitabun nun yamaan birin ma noxonden
na naxan xili hisopina.2t 20 A yi a fala, a naxa,
“Wunli ito nan layiri xidi seen na, Ala € yamarixi
naxan suxu feen ma.§” 21 Musa mon yi wunla
xuya Ala Batu Bubun nun a rawali seene birin
ma. 22 Sariyan kui, fayida seen birin nasarinanxi
wunla nan xon, anu, xa wunla mi mini, yulubin mi
xafare.

Yesu saraxan nan yulubin xafarima

23 A yi daxa na seene xa rasaripan na Kkii nin,
bayo e findixi ariyanna seene misaale nan na.
Koni ariyanna seene yesteen yi daxa e rasarinan
saraxan na naxan dangu ne ra. 24 Amasoto Alaa
Muxu Sugandixin mi soxi yire sarinanxini, mux-
une naxan tixi, denaxan findixi ariyanna mis-
aala ghansanna ra, koni a soxi ariyanna yeteen
nin, alogo a xa ti Ala yetagi en xa iki. 25 A mi
soxi a yete badeni saraxan na sanpa ma wuyaxi
alo saraxarali kuntigin soma kii naxan yi yire
saripanxi fisamantenni nee yo nee sube wunla ra
a yil. 26 Bayo xa na nan yi a ra nun, Yesu yi
toroma nen nun sannpa ma wuyaxi xabu dununa

I 9:19: Hisopi findixi sansi bili xurudin nan na e yulubi xafari
wunla xuyama naxan na saraxabadeni. Na feen sebexi Xoroyaan

12.22kui. S 9:20: Xoroyaan 24.3-8

da waxatina. Koni iki, waxati rananni, a bata
mini kenenni sanpa ma keden han habadan, a
a yete ba saraxan na, a yi yulubine birin nan.
27 Adamadiine birin faxan nen sanna ma keden pe,
na xanbi ra kitin yi a li. 28 Alaa Muxu Sugandixin
fan findixi saraxan na na kii nin sanpa ma keden
pe, a muxu wuyaxi yulubin nan. A mon fama nen,
koni a mi fama yulubi xafari feen na. A fama a
legeden muxune nan nakisideyi.

10

Yesu saraxana

1 Musaa sariyan findixi fe famatone maligan
nan na, e tan yeteen mi a ra. Nanara, saraxan
naxanye bama waxatin birin npee yo nee, ne mi
noe Ala batu muxune rakamale. 2Xa e yi noc na
ra nun, muxune mi yi luye e be waxatin birin.
Bayo Ala batu muxune yi sarinanma nen nun
sanna ma keden han habadan, e mi yi fa e yete
kolonpe yulubi tongon na nun. 3 Koni na nee yo nee
saraxane muxune yulubine rabirama e ma nen.
4 Amasoto turaan wunla nun siin wunla mi noe
yulubin nanne mume!

5> Na nan a ligaxi, Yesu fa dunupa yi waxatin
naxanyi, ayia fala Ala xa, a naxa,
“I mi waxi saraxane nun kiseene xon,
koniibata n fati bendeni ton n xa.
6 Saraxa gan daxine nun yulubi xafari saraxane

mi rafan i ma.

7Nayi, nyi a fala,
nnaxa, ‘Ntanniira.
N ma fe sebexi Kitabuni.



Heburune Sora 10:8 Xxii Heburune Sora 10:17

s Ky g

Ala, n bata fa i tan sagoon ligadeni.
8 Awa, a naxan singe fala, a naxa, “Saraxane nun
kiseene nun saraxa gan daxine nun yulubi xafari
saraxane mirafan i ma.” Anu, sariyana e ba feen
yamarixi. 9 Na xanbi ra, a mon yi a fala, a naxa,
“N tan niira, n bata fa i sagoon ligadeni.” Nayi, a
yi saraxa singene ba na, a yi a masara a nenen na.
10 Yesu Alaa Muxu Sugandixina a sagoon naxan
ligaxi, a yi a fati benden ba saraxan na, na en
sarinanma nen sanna ma keden pe han habadan.

11 Saraxaraline birin e wanla kema loxo yo loxo.
E saraxane bama yeye, naxanye mi noe yulubin
xafare mume! 12 Koni Yesu tan, na saraxa keden
peen nan ba yulubine fe ra, a yi doxo Ala yiifanna
ma han habadan. 131ki a Ala mamema alogo a xa
a yaxune lu a sanna bun ma. 14 Amasoto muxun
naxanye rasarinanma, a bata ne rakamali saraxa
keden peen xon han habadan.

15 Alaa Nii Saripanxin fan na feen seren bama
en xa. A fala singen naxan ti, a naxa,
16 “Layirin ni i ra nxu nun Isirayila kaane naxan

xidima:

Na waxatin na dangu,
n nan n ma sariyane sama nen e boneni,

n yi e sebe e xaxinla ma.t”

Marigin naxa na kiini.

17 A mon naxa,

“N mi fa n xaxili luma e yulubine
nun e sariya kala feene xon sonon.”

* 10:7: vaburin40.7-9 T 10:16: Yeremi31.33-34 naxan bata yi
sebe nun Heburune 8.8-12 kui.

18 Anu, ne na mafelu, saraxa mi fa bama yulubina
fe ra.

En na en tunnafan

19Nayi, ngaxakedenne, en xaxili ragidixi so feen
na yire saripanxi fisamantenna nin Yesu wunla
barakani. 20 A so deen naxan nabixi en xa, kira
Nenen nan na ra naxan tixi nii rakisin ma, en
noe sige ye masansan dugin xanbi ra naxan Xon,

kiraan naxan findixi a fati benden na. 21 En ma
saraxarali kuntigin nan Ala Batu Banxin xunna,

22nayi, en xa en maso Ala ra bone sarinanxin nun
denkeleya defexini, en bonen to saripanxi feene
birin ma, en xaxinla en yalagima naxanye ma, en
fatibenden to maxaxiige sarinanxinna. 23Enluen
tiye en yigina fe ra yamani, amasoto naxan en tuli
saxi, na tinxin. 24 En na en noxo lu en bode xon ma,
en yi en bode rawekile xanuntenyaan nun wali
fani rabaan ma. 25 En nama en me en ma malanne
ra alo muxuna ndee darixi a lige kii naxan yi. Koni
en na en bode ralimaniya waxatin birin, alo en to
Marigina loxon toon masoe.

26 En yelin xanbini pondin kolonna sote, Xa en na
arakeli a ma, enlu yulubin lige, saraxa mifa en yii
sonon yulubin mafelu feen na, 27 f5 kiti famatoon
nun tee gheen gaxuna naxan Ala matandi muxune
halagima. 28 Ala sariyan naxan so Musa yii, naxan
yo na yi na kala, na kanna yi faxama kinink-
inintareyaan nin, xa muxu keden hanma firin
bata sereyaan ba.f 29 Awa, na kanna mi saranne

a kewanle ra ba, naxan na Alaa Dii Xemena fe
rayelefu, hanma naxan na Alaa layirin xidi wunla

} 10:28: Amato Sariyane 19.15 kui.

rafeya naxan a saripanma, hanma naxan na Ala
hinantenna Nii Saripanxin nasoto? 30 Bayo en
tan a kolon naxan a falaxi, a naxa, “N tan nan
gbeenoxotiinna, ntan nan donle saranma e yatene
ra.” E nun mon, a naxa, “Marigina a yamaan
makitima nen.§” 31 Gbalon na a ra xa muxun bira
habadan Alara.

32 Na loxo singene fe xa rabira ¢ ma, ¢ Alaa
kenenna soto waxatin naxan yi. € tunnafan nen
yenge XodeXen nun toroyani na waxatini. 33 E yi
¢ konbima yamaan yetagi waxatina nde yi, e ¢
toro. Waxati ghete, naxanye na fe sifan soto, ¢
kafu nen ne ma. 34 € yi kininkinin kasorasane
ma, £ yi tin sewani muxune Vi ¢ yii seene tongo,
bayo ¢ yi a kolon fa fala ¢ yii se fisamantenne
ramaraxi habadan. 35 Nayi, ¢ xaxili ragidixi naxan
ma, e nama na rabenin, bayo a findima nen konton
gbeenna¢xa. 36 € makoon tunnafanna ma, alogo ¢
na Ala sagoon liga, a ¢ tuli sa naxan na, ¢ yi na soto.
37 Amasoto Kitabuna a falaxi kii naxan yi, a naxa,

“A bata lu ndedj, siya di,

naxan fama, na yi fa,

a mi fa buma.

38 Koni n ma tinxin muxun nii rakisin sotoma nen
a denkeleyaan xon.™

Anu, Xxa naxan Xete a Xxanbira,

na kanna min kKenenne.”
39En tan mi Xetema en xanbi ra, en yi halagi, koni
en luma denkeleyani nen, en niin yi Kisi.

§ 10:30: Sariyane 32.35-36 * 10:38: Xabakuki 2.3-4

11

Denkeleyana fe
1 En na la en yigin na, en yi xaxili ragidi feen
ma en mi naxan toma, na nan denkeleyaan na. 2A

singe ra muxune sereya fanin soto e denkeleyaan
nan xon.
3Denkeleyaan xon, en na a kolon fa fala dununa

daxi Ala fala xuiin nan ma. Nanara, en seen
naxanye toma ne mi fataxi fe toxine ra.

4 Denkeleyaan xon, Habila yi saraxan ba Ala
xa naxan yi fisa Kayini gbeen xa. Ala yeteen yi
sereyaan ba a saraxana fe ma, fa fala, a tinxin
muxun nan a ra. Denkeleyaan xon, hali Habila to
bata faxa, koni a mon falan tima.™

5 Denkeleyaan xon, Xenoki yi te kore xonna ma, a
mifaxa, a mifato sonon. Amasoto Ala bata yi a xali.
Benun a xa xali kore, a bata yi na serenoxoyaan

soto nun fa fala a bata Ala kenen.t 6 Muxu yo mi
Ala kenenpe denkeleyaan xanbi, bayo naxan fama
Ala ma, fo na xa la a ra nen fa fala Ala na yi, e nun

muxun naxanye a fenma, Ala ne kontonna fima
nen.
7 Denkeleyaan xon, Nuhan to rakolon fe

famatone fe yi, a munma yi naxanye to, a yi
kunkin nafala Ala yeeragaxun ma a tan nun a
denbayaan nakise naxan kui. A denkeleyaan yi
findi dunupa muxun bonne yalagi xunnara, a tan
yi tinxinyaan soto a kKeen na denkeleyaan xon.

8 Denkeleyaan xon, Ala to Iburahima xili, a yi a
falan suxu, a siga na yamanani, a yi naxan sotora
a keen na, hali a to mi yi a kolon a sigan denaxan

*11:4: A mato Dununa Folon 4.3-10 kui. T 11:5: A mato
Dunupa Folon 5.18-24 kui.

yi. 9Denkeleyaan xon, Ala a tuli sa yamanan naxan
na, a doxo menni Xonpeyani. A yi lu bubune kui,
alo Isiyaga nun Yaxuba fan a liga kii naxan yi, Ala
naxanye fan tuli sa na kee kedenna ra. 10 Amasoto
Iburahima yi taan nan mamema nun naxan beten
sa kii kende, Ala naxan ma fe yiton, a yi a ti.

11 Denkeleyaan xon, Iburahima fan yi senben soto
a no diin sote hali a to bata yi fori, hali gbantan to
yi Saran fan na, amasoto naxan bata yi a tuli sa,
a yi laxi na kanna tinxinyaan na. 12 Nanara, hali
faxan to bata yi maso a ra, a bonson wuyaxi bari
nen, naxanye yi wuya alo sarene hanma baan xon
nemensinna naxanye xasabin mi noe yate.

13 Na muxune birin faxa denkeleyaan nin. Ala
e tuli sa naxanye ra, e mi ne soto, koni e e to nen
wulani, e sswa e fera. E yi e ti ara fa fala a
Xonen Nnun sigatiin nan tun e tan na dunupnani ito
yi.§ 14 Naxanye falan tima na kiini, ne a yitama
nen fa fala a e doxoden nan fenma e yete xa. 15E
keli yamanan naxan yi, Xa na xXonla yi e suxu
nun, waxatina nde e yi feren sotoma nen e Xete na.
16 Koni e yi taa fisamantenna nan fenma, naxan
findixi ariyanna ra. Nanara, na yagin mi Ala ma,
e na a xili a e Ala, amasoto a bata taani ton e xa.

17Denkeleyaan xon, Ala to wa Iburahima kepaan
fesefese feni, Iburahima mi tondi Isiyaga be
saraxan na a xa. Ala naxan tuli saxi, na yi tin
a dii xeme kedenna be saraxan na, 18 hali Ala to
bata yi a fala a xa nun, a naxa, “Naxanye yatema i

I 11:10: A findixi Yerusalen nenen nan na naxan ariyanna yi. A

mato Heburune 11.16 nun 12.22 kui. ~ § 11:13: A mato Dununa
Folon 23.4 kui.

bonsonna ra, ne minima Isiyaga bonsonna nin.””*

19 Tburahima yi laxi a ra nun fa fala a Ala noe
Isiyaga rakele nen sayani. A dii Xemen mon yi
raxete a ma, na feen yi findi taxamasenna ra.

20 Denkeleyaan xon, Isiyaga yi duba Yaxuba nun
Esayu xa lan waxati famatone ma.

21 Denkeleyaan xon, benun Yaxuba xa faxa, a
duba nen Yusufu a dii xeme keden kedenne birin
xa. Ayi a tingilimati a dunganna xunna, a yi Ala
batu.

22 Denkeleyaan xon, benun Yusufu xa faxa wax-
atin naxan yi a Isirayila kaane ramini feen fala
nen Misiran yamanani, a yamarin fi lan a binbina
fe ma.

23Denkeleyaan xon, Musa bari waxatin naxan yi,
a soto muxune yi a luxun kike saxan, bayo e bata
yi a to, a dii fanin nan yi a ra, e mi gaxu mangana
tonna yee ra.

24 Denkeleyaan xon, Musa to gho, a mi tin e
xa a xili fa fala Misiran Mangana dii temena dii
Xemena. 25 A yi tin a ma a e nun Alaa yamaan
Xa naxankata e bode xon, benun a xa lu yulubini
naxunni naxan mi buma. 26 A yi rafan a ma, a xa
naxankata Alaa Muxu Sugandixina fe ra benun a
Xa Misiran yamanan nafunle soto bayo a yeen yi
tixi a konton famatoon na.

27 Denkeleyaan xon, Musa yi keli Misiran ya-
manani, a mi gaxu mangan Xolo feen na. A
yi a tunnafan alo a yi Ala totaren toma nun.
28 Denkeleyaan xon, a yi Halagi Tiin Dangu Loxon

* 11:18: Amato Dunupa Folon 21.12 nun 22.1-14 Kui.

Sanlaf yamarine suxu, a wunla xuya banxine
deene ma alogo Halagi Ti Malekan nama Isirayila
dii singene faxa.

29 Denkeleyaan xon, Isirayila kaane yi Baa
Gbeela gidi, alo e yi xaren nan na, koni Misiran
kaane to kata gidideni e birin yi mamin igeni.

30 Denkeleyaan xon, Yeriko taan nabilinna yinna
yi bira, e yelin xanbini a rabilinne xii solofere.
31 Denkeleyaan xon, yalunde naxanla Raxabi mi
halagi denkeleyatarene xon, amasoto a Xerane
yisuxu nen ki fani naxanye yi taan nakorosima
wundoni.f

32N mon nanse fale? Waxati mi n yii, n Gedeyon
ma fe fala, hanma Baraki hanma Samison hanma
Yefite hanma Dawuda hanma Samuyeli hanma
nabine. 33 Ne yamanane no denkeleyaan nan xon.
E tinxinyaan liga. Ala e tuli sa naxan na, e yi na
soto. E yi yatane de xidi. 3¢ E teen senben natu. E
tanga silanfanna ma,§ e senbetareyaan yi masara
senben na, e fangan soto yengeni, e sofa Xonene
kedi. 35 Naxanla ndee faxa muxune yi Xete e ma keli
sayani.* Muxu gbete yi naxankataxi, koni e tondi
e xunbe alogo e xa marakeli fisamantenna soto
sayani. 36 E yi ndee magele, e yi ndee bulan. E yi
ndee xidi, e yi e sa kasoonna. 37E yi e magolon. Eyi

T 11:28: Halagi Tiin Dangu Loxon Sanla: Musaa waxatini, Ala
fitina feen nafa nen Firawona yamaan ma, malekan yi fa e dii
singene birin faxa koe kedenna ra. Koni, Isirayila kaane yi saraxa
wunla xuya e banxine de wudine ma, saya malekan yi dangu e xun

ma. Nafeensanlaniitora. Amato Xoroyaan 12.1-13 kui. 11310
AmatoYosuwe 6.12-21kui. S 11:34: Silanfanna: Sofane yengeso
degemana. * 11:35: Amato Mangane Singen 17.17-24 kui.

ndee yixaba seraan na. E yi ndee faxa silanfanna
ra. Ndee yi maraberi baxi yexee Xabe dugine nun
sii xabe dugine nan na, e yii gelixi, e besenxonyaxi,
e naxankataxi. 38 E yi xuyaxi ayi burunna xun xon
geyane fari. E doxo faranne nun yinle ra. Anu, e
tan noron milan dununa muxune ye.

39 Na muxune birin sereya fanin soto e
denkeleyaan nan xon, anu, Ala e tuli sa naxan
na, e mi na soto. 49 Koni Ala bata a ragidi a xa fe
fanini ton en xa alogo na muxune fe nama kamali
en xanbi.

12

Ala nan en xuruma o
1Bayo en nabilinxi yama gbee sifani ito nan na

en serene ra, nayi, en na en me en yulubine nun
en hake goronne ra naxanye en madiganma, en
yien tunnafan xatanoxoya giini naxan nagidixi en
ma. 2En na en yeen ti Yesu ra, naxan denkeleyaan

kiraan nabixi en Xa e nun naxan mon a rakamal-
ima. A tan naxan a me sswan na naxan yi finde a

ghbeen na, a yi a wekile faxan ma wudin fari, a mi
na yagin yate. Na xanbi ra, a yi doxo Alaa manga
gbeden yiifanna ma.

3 € miri Yesu ma naxan dina yulubi kanne
besenxonya gbee sifani ito bun ma alogo ¢ niin
nama raforo, ¢ yigitege. 4 Amasoto ¢ munma yulu-
bin yenge singe han € wunla yi mini. 5 € bata pinan
na falan na, Ala ¢ ralimaniya naxan na, a ¢ xili fa
fala “A diine.” A naxa,

“N ma diina,
Marigin nema i Xure,
inama yo nama.

Anemaisonnayiteira,

1 bopnen nama kala.

6 Amasoto Marigina a xanuntenne xuruma nen.
A naxanye birin yatexi a diine ra

a ne fe paxine saranma e ra nen.™”
7 € torone yisuxu ¢ yi, bayo Ala £ xuruma nen

alo a diine. Diin mundun na naxan fafe mi a
xuruma? 8Xa Ala mi ¢ xuruma alo a lan birin ma
kii naxan yi, na luxi nen alo ¢ mi findixi a diine

ra fo muxu ghetena diine. 9 En birin fafane en
xuruma dununa yi, en yi e binya. A mi lanne nayi
ba, en Xuru en niin kanna ma dangu ne ra, en yi

nii rakisin soto? 10 En fafane en xuruma waxatidi
tun, alo a lanxi e miriyani kii naxan yi. Koni Ala

en xuruma en munanfanna nan ma, alogo en xa a
saripanna soto. 11 Muxun nema xure, a mi Sewe na
ra bayo a xolo. Koni donxen na, naxanye xuruxi, ne
a tonon sotoma nen bopne xunbenla nun tinxinyani.

Xaranna nun maxadina fe

12 Nanara, ¢ xa ¢ xadan yiine yixodoXo, ¢ Vi ¢
xinbine senbe so ken! 13 € sigan ti kira tinxinxine
nan xon, alogo naxanye godoma e sanna ma, ne
sanna nama kala, fo e kendeya.

14 € yixodoxo, lanna xa lu € nun muxune birin
tagi, ¢ mon yi saripan. Amasoto muxu yo mi Ma-
rigin toe saripanna xanbi. 15 € a liga € yeren ma,
muxu yo nama fula Alaa hinanna ra. € sese nama
liga alo sansi salen Xolen naxan solima, a yengene
rakeli ¢ tagi, a ¢ wuyaxi dabari. 16 € a liga € yeren
ma, muxu yo nama findi yanga suxun na hanma
dina rabatutarena alo Esayu naxan a foriya tiden

* 12:6: Sandane 3.11-12

masara donseen na. 17 € a kolon fa fala donxen na,
a wa nen keen duban xon a baba yii, koni a mi a
soto. A yi feen birin liga, koni na mi feene maxete
mume, hali a to wuga.

18 € mi luxi alo Isirayila kaan naxanye e maso
geyaan na yiin dinpe naxan na e nun teen nun
dimin nun kunda yidimixin nun foyena. 19 € mi
Xota xuiin nun Ala fala xui magaxuxin mexialo ne.
E fala xuiin me waxatin naxanyi, e yi Musa mafan,
a e nama fa fala gbete me sonon. 20 Amasoto e yi
gaxuxi Ala yamarin yee ra, naxan a fala, a naxa,
“Naxan na a sanna ti geyaan ma, a xa magolon han

a faxa hali subena.f” 21 Na feen yi magaxu ayi
han Musa yi a fala, a naxa, “N bata gaxu han n
xuruxurunma.”

22Koni e e masoxi Siyon geyaan nan na, habadan
Alaa taana, Yerusalen ariyanna yi. A maleka wuli
wuli wuyaxi malanxi paxanaxani. 23 € bata maso
denkeleya yamaan na, Alaa dii singene, naxanye
xili sebexi ariyanna yi. € bata maso Ala ra, mux-

une birin ma kitisana. € bata maso tinxin muxune
ra naxanye niin saripan. 24 € bata maso Yesu ra

naxan layiri neneni tonxi, a wunla yi mini, a fala ti
kiin yi fisa Habila wunla gbeen xa.

25 € a liga ¢ yeren ma naxan falan tima ¢ xa,

¢ nama tondi na_xuiin name. Amasoto Ala to
Isirayila kaane rakolon dununa yi, e tondi nen, e

yi naxankata. Nba, en tan kisima nayi di, xa en
tondi na falan me naxan fataxi ariyanna ra? 26 Na
waxatini, a fala xuiin boxXon naxuruxurun nen,
koni iki a bata en tuli sa, a naxa, “N mon boxoni

T 12:20: Amato Xoroyaan 19.12-13 nun Sariyane 9.19 kui.



Heburune Sora 12:27 XxXXii Heburune Sora 13:7

maxama nen sanna ma keden e nun kore xXonna
fan.}” 27 Fa fala, “sanna ma keden” na bunna neen,
naxan yo yimaxama dununa yi, a na bama nen alo
dali seene. Naxanye mi mamaxe, ne yilu.

28 Nanara, en to mangayaan sotoma naxan mi
mamaxe, en barikan bira Ala xa, en na Ala batu
a tinna kui binyen nun gaxuni. 29 Amasoto en ma
Ala mon luxi nen alo halagi ti teena.

13

En na Ala kenenma kii naxan yi

1 € lu ngaxakedenyaan xanuntenyani. 2 €
nama ninan Xone yisuxun Xon ma amasoto ndee
malekane yisuxu na kii nin, hali e to mi yi a kolon.
3 € noxo lu kasorasane xon, a xa liga alo ¢ birin nan
kasoon na. € noxo lu muxu naxankataxine xon, a
xa liga alo ¢ birin nan toroxi.

4Muxun birin xa futun binya, yalunyaan nama

a xosi. Ala yanga suxune nun yalundene kitima
nen.
5 € dunupa yi gidin nama findi gheti Xonxonna

ra. Seen naxan ¢ yii, na Xxa e wasa amasoto Ala bata
a fala, a naxa, “N mi kele i dexon mume, n mi ¢
rabeninne fefe ma.”* 6 Nayi, en xa xaxili ragidi fa
fala,
“Marigin nan n mali muxun na,
n mi gaxun sese yee ra!
Adamadiin noe nanfe lige n na?”1

7 € xaxili lu ¢ yeerati singene xon, naxanye Alaa
falan ti € xa. € miri e dununa rananna Kiin ma,

I 12:26: Xage 2.6 * 13:5: A mato Sariyane 31.6 nun 31.8 nun
Yosuwe 1.5 kui. T 13:6: Yaburin 118.6

¢ yi e raliga e denkeleyani. 8 Yesu Alaa Muxu
Sugandixin yi kii naxan yi xoro, a mon na kii nin
to, a luma na kii nin habadan. 9 € nama tin xaran
Xone sifa yo ma naxan ¢ ratantanma. Amasoto a
lan en niin xa senben soto Alaa hinanni, koni don
seene yamarine fe mi a ra, naxanye tono mi na.

10 Saraxa gandena nde en tan yii, Ala Batu
Bubuna saraxaraline mi daxa e yl na saraxa
seen don.f 11 Amasoto saraxarali kuntigin suben
naxan ba yulubi xafari saraxan na, a ne wunla
xalima yire saripanxi fisamantenna nin. Koni
e ghindin tan ganma yamaan daaxaden fari ma
nen.S 12 Nanara, Yesu fan faxa taan xanbi ra,
alogo a xa yamaan nasarinan a yeteen wunla xon.™
13 Nayi, en siga a foxo ra yamaan doxoden fari ma,
en sa a yagin poxonna soto. 14 Amasoto taa mi en
yii dunupani ito yi naxan buye. Taan naxan fama,
en na nan fenma. 15 Nayi, en ma tantunna xa findi
saraxan na naxan nalima Ala ma waxatin birin,
enyiluentiyeaxinlara. 16 € nama pinan ¢ fe fanin
naba, e yie bode malingaxakedenyani, amasotona
saraxa sifan nan nafan Ala ma.

17 € ¢ yeeratine fala xuiin suxu ¢ xuru e sariyan
bun. Amasoto e ¢ niin nakantanma, bayo e fan e
dentegema nen. Nayi, € liga e xa wanla ke sswani
benun a xa e toro, bayo na tono mi ¢ tan ma.

18 € lu Ala maxande nxu xa. Amasoto nxu laxi a
ra a nxu bata xaxili soto, e nun nxu waxi a Xon ma

I 13:10: Na findixi ariyanna gheen nan na, Yesu soxi denaxan yi.
A mato Heburune 9.11-14 kui. § 13:11: A mato Saraxaraline
16.27 kui. * 13:12: A mato Yoni 19.17-20 kui.

nxu xa sigan ti fe fanin nin. 19 N na ¢ mafanma ¢
Ala maxandi alogo n xa Xete ¢ ma mafuren!

Dubana o
20 Bone xunbenla Ala, naxan en Marigi Yesu

rakeli sayani habadan layirin xidi wunla
barakani, Yesu naxan a noxo luma en xon alo
xuruse rabana, 21 na Ala xa fe fanin birin fi € ma,
alogo € no a sagoon lige, naxan a kenenpe. Ala xa
na liga Alaa Muxu Sugandixin Yesu Xon, binyen
fiin naxan ma habadan. Amina.
Fala donxene

22 Ngaxakedenne, n na ¢ mafanma, ¢ tuli mati
maxadi falani ito ra dinani amasoto n kedin naxan
sebexi € ma ito ra, a mi gbo. 23 € xa a kolon a en
ngaxakedenna Timote bata mini kasoon na. Xa a
fa sinma, nxu birin fe € fema.

24 NXu xa ¢ yeeratine nun ¢ yama saripanxin

birin Xonton. Itali kaane fan € Xonton.
25 Ala xa hinan ¢ birin na.

